
IV.




'e scuppettate ca tu spare e spare,

'e mmazzate cu 'e cuozze d' 'e fucile!...

Doppo 'o primmo mumente, a tte te pare

ca si pienze 'a famiglia, si' nu vile!



E te mine a cumbattere, e nun bare

ca si' ferito cu na ponta 'e stile,

ca na langia t'arriva, e ca tu care

jettanno sango e spireto, a varrile!



No, no! Tu nun ce pienze! Tu t'arragge

ca te vide cadè ll'amice attuorno,

ca te vide affucà, da sti salvagge......


Viva l'Italia! Allucche. E dint'all'uocchie

'e llacreme te spòntano p' 'o scuorno!

E già te siente rutto int' 'e ddenocchie!

  				Urtemo cagnamiento 'o 28 set 2019, a 'e 18:13
  		
  		 
 
  	

  
	
			
			
	    Lingue

	    
	        

	        

	        Sta paggena nun è a disposizione dint'a ll'ati llengue.

